
Turuŋe

Xa ti dan ŋa heyi ! 
Heyi, a raawa ñaana toŋŋu, a 
raawa ñaana gaare! 
A dalla ! 
A xura nanti a ña.
An tawe a ga ñi ñaana ba ?
An yan riini a kono o dan ŋa !

Koota baane, kanjaane giri 
fane a bogu i kumme a ga 
birene noqqu be.

Le Lièvre et l'hyène soninké-Interieur.indd   5 29/09/2021   15:36



6

Waxati ken falle, turun dullunte 
bogu ti a kummen raqqe.

A da a wari nan ti kanjaane 
kummen duuron ya ni.

Turuŋe simme :  « Naabure yogo 
wa riini wuyi yere.  N na a dukku 
baane ya fonnoxo, a ga na saage 
dimma be, n na a yiga ! »

Wuron ga ro dimma be, kanjaane 
yille i kumme.  Xa ke kanjaane 
gotonten ya ni buru !  A luuke : 
« Hee n kumme, n kumme, 
n yille riini ! »

Turuŋe ken wa mullin 
dugundini baane.

Turuŋe xosi simme : 
« Mannen sigi kanjaane ga 
sefene kummen da ? »

Kanjaane yille xaarunu : 
« Hee n kumme, n kumme, n da 
a ko an da nan ti an nan siri in 
jaabini n ga na yille riini n kan ŋa 
dimma be.  An ga ma in jaabi n na 
daga wuyi noqqu tana ! »

Turuŋe simme  : 
« Na in toxo yere, ke kumme nta 
kanjaane jaabini do kanjaane 
na daga. »

Ken dimma turuŋe xosi luuke : 
« Hee kanjaane, n kanjan 
sire, ro !  A su gemunten ya ni 
yere – o kira jamu ya noxo ! »

Xa kanjaane, lasamante, a da 
torun yonko a ti duuda :  
« Manne ni ?  Kumme ga sefene ? 
Hee ! Kon demu ke fi me walla ! 
N ga na ro ke kumme su ma n ga 
da turun dullunte tuwanbali ñi 
non ŋa ! »

Le Lièvre et l'hyène soninké-Interieur.indd   21 29/09/2021   15:36



Kanjaane soyi a wuru roono gunne 
na turuŋe wara dugundini.

